ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
          Ո  Ր  Ո  Շ  Ո Ւ  Մ

__________  2014 թվականի №   ____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 15-Ի № 654-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասով և <<Պետական կառավարչական հիմնարկների մասին>> Հայաստանի Հանրապետության օրենքի 11-րդ հոդվածի 1-ին կետի <<բ>> ենթակետով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2008 թվականի մայիսի 15-ի <<Հայաստանի Հանրապետության էներգետիկայի նախարարության աշխատակազմ>> պետական կառավարչական հիմնարկը <<Հայաստանի Հանրապետության էներգետիկայի և բնական պաշարների նախարարության  աշխատակազմ>> պետական կառավարչական հիմնարկ վերանվանելու, Հայաստանի Հանրապետության էներգետիկայի և բնական պաշարների նախարարության կանոնադրությունը և աշխատակազմի կառուցվածքը  հաստատելու մասին>> № 654-Ն որոշման մեջ կատարել հետևյալ փոփոխությունները և լրացումները՝

1) Որոշման  № 1 հավելվածի 8-րդ կետում՝  

ա. 2-րդ ենթակետի <<միջոցառումների>> բառից հետո լրացնել <<ինչպես նաև Հայաստանի Հանրապետության սոցիալ-տնտեսական ծրագրերի՝ նախարարության իրավասությանը վերապահված բնագավառներին վերաբերվող բաժինների.>> բառերը.

բ. 7-րդ և 18-րդ  ենթակետերն  ուժը կորցրած ճանաչել.

գ. 23-րդ ենթակետը շարադրել հետևյալ խմբագրությամբ.

«23) Հայաստանի Հանրապետության օրենսդրությամբ սահմանված կարգով` նախարարության աշխատողների ընտրության գործընթացի կազմակերպում, կադրերի վերապատրաստման աշխատանքների իրականացում.».

  դ.  24-րդ ենթակետը շարադրել հետևյալ խմբագրությամբ.

<<24) ընդերքի ողջամիտ և համալիր օգտագործման ու պահպանության պետական ծրագրերի, հայեցակարգերի մշակումը և իրականացումը.>>.

ե.  25-րդ և 27-րդ ենթակետերը ուժը կորցրած ճանաչել:

2) 8-րդ  կետը   լրացնել հետևյալ բովանդակությամբ նոր 31 ենթակետով.

<<31) նախարարության  աշխատակազմի ստորաբաժանումների, ինչպես նաև նախարարության ենթակայության կազմակերպությունների աուդիտորական ուսումնասիրության անցկացում, հայտնաբերված թերությունների վերաբերյալ առաջարկությունների ներկայացում և թերությունների վերացման նկատմամբ մոնիթորիգ:>>:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 15-Ի  № 654-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
 Անհրաժեշտությունը: Իրավական ակտի ընդունման անհրաժեշտությունը պայմանավորված է «Ամերիա» ՓԲԸ և Պետական  կառավարման բարեփոխումների աշխատանքային խմբի կողմից` ներկայացված առաջարկությունների մասնակի ընդունմամբ:

Ընթացիկ իրավիճակը և խնդիրները: Հայաստանի Հանրապետության կառավարության 2008 թվականի մայիսի 15-ի № 654-Ն որոշման թիվ 1 հավելվածի 8-րդ կետի 24-րդ և 25-րդ ենթակետերով սահմանված նախարարության գործառույթներն միացվել են մեկ կետի մեջ` բացառելով դրանով ընդերքի ոլորտի հետ կապված մի շարք գործառույթների իրականացումը, իսկ <<Ներքին աուդիտի>> ստորաբաժանման կողմից իրականացվող գործառույթը ներառվել է աշխատակազմի կանոնադրության մեջ:

Տվյալ բնագավառում իրականացվող քաղաքականությունը: Հայաստանի Հանրապետության էներգետիկայի և բնական պաշարների նախարարության կողմից իրականացվող գործառույթների ամբողջական ներկայացման ապահովումը կանոնադրության մեջ և դրանց իրականացման արդյունվետության բարձրացումը:

Կարգավորման նպատակը և բնույթը:  Ընդերքի մասին Հայաստանի Հանրապետության օրենսգրքով սահմանված լիազորությունների շրջանակներում ընդերքօգտագործման ոլորտում Լիազոր մարմնի գործառույթների հստակեցում: Նախագծի մշակման գործընթացում ներգրավված ինստիտուտները և անձինք: Իրավական ակտի նախագծումն իրականացվել է ՀՀ էներգետիկայի և բնական պաշարների նախարարությունում:

Ակնկալվող արդյունքը: Նախագծի ընդունման արդյունքում ակնկալվում է Հայաստանի Հանրապետության էներգետիկայի և բնական պաշարների նախարարության աշխատակազմի  գործառույթների հստա​կեցում և դրանց իրականացման արդյունվետության բարձրացում:

Տ Ե Ղ Ե Կ Ա Ն Ք  № 1

«Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեի եկամուտներում և ծախսերում փոփոխություններ նախատեսելու մասին
«Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը  ՀՀ պետական բյուջեի եկամուտներում և ծախսերում փոփոխություններ չի նախատեսում:
Տ Ե Ղ Ե Կ Ա Ն Ք  №2

«Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ այլ իրավական ակտերի ընդունման մասին
«Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը ՀՀ օրենսդրության մեջ այլ իրավական ակտերի ընդունման անհրաժեշտություն չի առաջացնում: 

ԱՄՓՈՓԱԹԵՐԹ

«Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ և լրացումներ կատարելու մասին» ՀՀ կառավարու​թյան որոշման նախագծի վերաբերյալ ստացված դիտողությունների և առաջարկությունների

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1. 
	ՀՀ ֆինանսների նախարարություն

24.01.2014թ., №  1/4.1-2/940-14
	Դիտողություններ և առաջարկություններ չունի
	-
	-

	2. 
	ՀՀ ֆինանսների նախարարություն

25.06.2014թ., №  03/82-2/7800-14
	Նախագծից հանել 3-րդ կետը, քանի որ նշված կետով առաջարկվող լրացումը նախարարության գործառույթ չէ և չի կարող ներառվել կանոնադրության մեջ: Նշված կետով նախատեսված է, որ վարչությունը կարող է չներառել բաժիններ և ունենալ առնվազն 5 հաստիքային միավոր, և եթե վարչությունը ներառում է բաժիններ` կարող է ունենալ առնվազն 7 հաստիքային միավոր, իսկ բաժինը կարող է ունենալ առնվազն 3 հաստիքային միավոր: Այդ կապակցությամբ տեղեկացնում ենք, որ ՀՀ կառավարության 2002 թվականի ապրիլի 30-ի N 488 որոշման 5.1 կետով նախատեսված է, որ ՀՀ կառավարության կողմից կարող են սահմանվել նախարարությունների աշխատակազմերի կառուցվածքային և առանձնացված ստորաբաժանումներին ներկայացվող այլ պահանջներ, որը Ձեր մասով արդեն իսկ սահմանված է ՀՀ կառավարության 2008 թվականի մայիսի 15-ի N 654-Ն որոշման 4-րդ կետով: Ելնելով նշվածից առաջարկում ենք Նախագծից հանել Նախագծի 1-ին կետի 1-ին ենթակետը:

	Ընդունվել է մասնակի:
	Որոշման   նախագծի 3-րդ կետով ներառված 30.1 և 30.2 կետերը ներառված չեն եղել կանոնադրության 8-րդ կետի /գործառույթների/ մեջ այլ  համալրել է 6-րդ մասը /նախարարության աշխատակազմի կառուցվածքը/: Սակայն որոշման կառուցվածքը բովանդակային առումով չփոփոխելու համար այն ներառված է որոշման նախագծում որպես որոշման 4-րդ կետի վերախմբագրում::

	3. 
	
	Նախագծի 3-րդ կետի ընդունումը կհանգեցնի պետական բյուջեից լրացուցիչ միջոցների անհրաժեշտության, որը գնահատել հնարավոր չէ համապատասխան տվյալների բացակայության պատճառով:
	Չի ընդունվել
	Առաջարկվող փոփոխությամբ սահմանվում է կառուցվածքային ստորաբաժանումների հաստիքների քանակի ավելի ցածր շեմ, որը, ընդհակառակը, հնարավորություն է տալիս նվազեցնել պետական բյուջեից հատկացվող միջոցները:

	4. 
	
	Նախագծի 1-ին կետի 2-րդ ենթակետի «գ» պարբերությունից հանել «մասնագիտական որակավորման բարձրացման» բառերը, քանի որ «կադրերի վերապատրաստման աշխատանքների իրականացում» բառերը իրենց մեջ ներառում են մասնագիտական գիտելիքների և աշխատանքային ունակությունների կատարելագործում:
	Ընդունվել է
	Նախագծի 1-ին կետի 2-րդ ենթակետի «գ» պարբերությունից հանվել է «մասնագիտական որակավորման բարձրացման» բառերը:

	1. 
	ՀՀ բնապահպանության նախարարություն

22.01.2014թ., № 1/04.3/10107-14
	Դիտողություններ և առաջարկություններ չունի
	-
	-



	2. 
	ՀՀ քաղաքացիական ծառայության խորհուրդ 19.06.2014թ.,№ 01/12/2/2206-14
	Դիտողություններ և առաջարկություններ չունի
	-
	-

	3. 
	ՀՀ արդարադատության նախարարություն

18.02.2014թ., № 01/970-14
	Նախագծի նախաբանում անհրաժեշտ է հղում կատարել «Իրավական ակտերի մասին» Հա​յաս​տանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգա​վոր​ված իրավահարա​բե​րությունների առանձնահատ​կու​թյունները:
	Ընդունվել է:
	Փոփոխությունը կատարվել է:

	4. 
	ՀՀ արդարադատության նախարարություն

18.07.2014թ., № 01/5184-14
	Նախագծի նախաբանում «մասի» և «կետով» բառերն անհրաժեշտ է փոխարինել «կետի» և «ենթակետով» բառերով՝ նկատի ունենալով «Պետական կառավարչական հիմնարկների մասին» ՀՀ օրենքի պահանջները:
	Ընդունվել է:
	Փոփոխությունը կատարվել է:

	5. 
	Մշտապես գործող ֆինանսատնտեսական նախարարական կոմիտեի 07.08.2014թ. № 23.15/[207486]-14 արձանագրության 10-րդ կետ
	...քննարկել որոշման նախագիծից 1-ին կետի 1-ին  ենթակետը հանելու հարցը:
	Ընդունվել է:
	Նախագիծից 1-ին կետի 1-ին  ենթակետը հանվել է:

	6. 
	ՀՀ քաղաքացիական ծառայության խորհուրդ 26.08.2014թ.,№ 02/13/3/3139-14
	Դիտողություններ և առաջարկություններ չունի
	-
	-


